F4S3 – Rhestr termau

	Atebolrwydd – Lle mae mudiad yn cydnabod ac yn derbyn y dylai egluro yn onest ac yn agored i'w randdeiliaid beth y mae wedi'i wneud a pham, fel y gallant lunio'u barnau eu hunain ynghylch parhau i gefnogi, defnyddio, masnachu gyda'r mudiad neu weithio iddo.


	Atebol – Cyfrifol; gellir ei gwneud yn ofynnol i fod yn gyfrifol am bolisïau a chamau gweithredu a gymerwyd; agored a thryloyw.


	Gweithgaredd – Y gwaith manwl y mae mudiad yn ei wneud er mwyn cyflawni ei amcanion.


	Gwerth Ychwanegol – Term a ddefnyddir i gyfeirio at y budd cymdeithasol neu gymunedol mae mentrau cymdeithasol yn ei ddarparu; weithiau 'gwerth ychwanegol cymdeithasol'. Mae’n bosib cyfrifo gwerth arian cyfwerth ar gyfer y ffactorau gwerth ychwanegol.


	Ychwanegedd – Yn debyg i ‘werth ychwanegol’, ond fel arfer yn cyfeirio at ychwanegu incwm ychwanegol. Gellir ystyried cyllid cychwynnol ar gyfer prosiect fel ysgogiad i ddod â chyllid arall i mewn.


	Pwyllgor Ymgynghorol (grŵp arbenigol; tasglu) – Grŵp o bobl â chymwysterau addas a gaiff eu cynnull i gynghori ymddiriedolwyr ar faterion penodol. Gall gynnwys ymddiriedolwyr neu gyfarwyddwyr.


	Nod – Disgrifio’r newidiadau mae'r mudiad yn bwriadu eu cyflawni, neu'r gwahaniaethau mae am eu gwneud ym mywydau ei ddefnyddwyr gwasanaeth neu gymuned.

	Adroddiad Blynyddol – Adroddiad a gaiff ei gyhoeddi’n wirfoddol gan fudiad sy'n disgrifio ei weithgareddau. Dogfen syml yn rhestru gweithgareddau neu gyhoeddiad manwl. Gall fod yn ffynhonnell wybodaeth effeithiol am gyllidwyr/cyfraniadau, gweithgareddau, polisïau, canllawiau ac ati.


	Arfarniad – Cyfarfod ffurfiol unwaith neu ddwywaith y flwyddyn rhwng aelod o staff a'i reolwr lle maen nhw’n archwilio perfformiad y gweithiwr ers yr arfarniad diwethaf. Mae arfarnu yn gyfle i staff gael darlun clir o sut maen nhw’n perfformio yn y mudiad ac iddyn nhw nodi meysydd lle mae angen cymorth a hyfforddiant ychwanegol arnynt.


	Dull seiliedig ar asedau – sy’n rhoi’r pwyslais ar asedau pobl a chymunedau, ochr yn ochr â’u hanghenion.

	Archwiliad – Archwiliad manwl o ddatganiadau a chofnodion ariannol mudiad at ddibenion penderfynu eu bod yn ddigon cywir ac yn gynrychioliadol.


	Gwaelodlin – Pwynt lle mae rhywbeth yn cael ei gofnodi gyda'r bwriad penodol o'i ddefnyddio i gymharu yn erbyn rhyw sefyllfa yn y dyfodol, fel arfer i ddangos bod newid wedi'i gyflawni. 


	Meincnod – Safon allanol neu bwynt cyfeirio y gellir cymharu perfformiad ag ef. Os gellir eu diffinio, dyma'r lefelau llwyddiant critigol, neu’r isafswm. Mae enghreifftiau’n cynnwys isafswm niferoedd (e.e. cyfranogwyr neu oriau cyswllt).


	Meincnodi – Mae hyn yn golygu pwynt cyfeirio. Caiff ei ddefnyddio’n aml yn y sector cyhoeddus fel term ar gyfer cymharu perfformiad yn y sector cyhoeddus â'r sector preifat neu ar gyfer cymharu systemau yng Nghymru â systemau mewn gwledydd eraill.


	Buddiolwyr – Derbynwyr grant; grwpiau neu unigolion sy'n elwa ar grantiau a roddwyd neu wasanaeth.  Hefyd, Derbyniwr neu Grantî). Unigolyn neu fudiad sy'n derbyn grant.
Hefyd, y grŵp o bobl a nodwyd yn amcanion (elusennol) mudiad fel
y defnyddwyr, cleientiaid neu aelodau a fydd yn elwa o weithgareddau’r mudiad hwnnw.



	Bwrdd (Cyfarwyddwyr) – Corff llywodraethu cwmni, mudiad neu gorff arall sydd wedi'i gorffori'n gyfreithiol sydd, drwy awdurdod ei erthyglau corffori a’i is-ddeddfau, yn rheoli ac yn llywodraethu materion y mudiad hwnnw. Yr enw ar gyfer corff o ymddiriedolwyr neu gyfarwyddwyr sydd â chyfrifoldeb ffurfiol a chyfreithiol am genhadaeth a rheolaeth mudiad.


	Amrywiaeth y Bwrdd (Cynhwysiant) – Cyfansoddiad y Bwrdd wedi'i strwythuro i sicrhau ei fod yn adlewyrchu'n fras yr ystod o farnau a safbwyntiau yn y gymuned yn gyffredinol (e.e. ethnigrwydd, rhywedd, daearyddiaeth, gallu/anabledd, rhywioldeb, oedran, ac ati)


	Swyddogion y Bwrdd - Ymddiriedolwyr sy'n gwasanaethu'r Bwrdd mewn swyddogaeth benodol, e.e. Trysorydd, Cadeirydd, Ysgrifennydd y Cwmni; gall swyddogion anrhydeddus fod naill ai'n ymddiriedolwyr sy'n cyflawni rôl arbenigol heb daliad, e.e. Cadeirydd, Trysorydd; neu gefnogwyr proffil uchel nad ydyn nhw'n pleidleisio, e.e. Noddwr, Llywydd.


	O’r gwaelod i fyny - Menter neu ddatblygiad mewn cymuned sy'n cael ei harwain a'i chyfarwyddo gan y gymuned ei hun.


	Cyllideb – cynllun incwm a gwariant ar gyfer maes ariannol penodol.  Gall cyllidebau gael eu seilio ar a) lefelau incwm hysbys a gwariant a ragwelir o fewn hyn, neu b) gwariant a ddymunir, a thrwy hynny nodi lefel y cyllid sydd i'w geisio.


	Achos Busnes - yn darparu'r cyfiawnhad dros ymgymryd â Phrosiect yn seiliedig ar amcangyfrif cost datblygu, y farchnad a'r buddion disgwyliedig i'w hennill. 


	Cynllun Busnes – Cynllun ysgrifenedig yn nodi cefndir, nodau, strategaeth, manylion ariannol ac adnoddau'r prosiect. Bydd y cynllun yn cyflwyno'r achos dros y mudiad drwy nodi ei strategaeth, ei weithgareddau a'i drefniadau rheoli. Gall cynllun busnes bara rhwng blwyddyn a phum mlynedd.


	Is-ddeddf - Rheolau sy'n llywodraethu gweithrediad mewnol mudiad nid er elw. Mae is-ddeddfau yn aml yn darparu'r dulliau ar gyfer dewis cyfarwyddwyr, creu pwyllgorau, a chynnal cyfarfodydd.


	Gallu (yn yr ystyr "meithrin gallu") – Y sgiliau neu'r adnoddau parhaus cynyddol mewn cymuned neu fudiad a fydd yn cynyddu ei allu i ddatrys problemau, creu a chynnal gwasanaethau a rhaglenni, a chynhyrchu adnoddau a chefnogaeth.


	Meithrin Gallu – Defnyddio modelau datblygu trefniadaeth a hyfforddiant i ddatblygu sgiliau cymuned. Y nod yw cynyddu gallu a pharodrwydd aelodau'r gymuned i gychwyn prosiectau, rhaglenni a busnesau, i drefnu'r mentrau hyn, a'u cadw i fynd. Gelwir y corff hwn o ddoniau, sgiliau a phrofiadau yn allu cymunedol mudiad. Hwn yw'r cynnyrch allweddol a'r grym sy'n gyrru datblygiad economaidd y gymuned.


	Sefydliad Elusennol - Ymddiriedolaethau a mudiadau sy’n rhoi grantiau elusennol, sydd fel arfer â gwaddol parhaol neu wariadwy, a'u prif bwrpas yw ariannu yn hytrach nag ymgymryd â gweithgareddau elusennol yn uniongyrchol.


	Dibenion Elusennol - Cysyniad eang sy'n esblygu sy'n cynnwys dibenion addysgol, gwyddonol, crefyddol, diwylliannol a dibenion eraill.


	Elusennol – yn ymwneud â mudiad nid er elw sydd wedi'i sefydlu er budd y cyhoedd; mudiad neu weithredu dyngarol.


	Clybiau a chymdeithasau - sy’n cynnig hunangymorth a/neu rannu diddordebau cyffredin sy'n cynnwys aelodau.


	Cod Moeseg - Set gytûn o reolau sy'n sefydlu ffiniau moesol ar gyfer ymarfer mudiad.


	Cydweithredfa - Mudiad cydweithredol gyda strwythur 'gwastad' sy'n caniatáu i bob aelod chwarae rhan lawn yn y broses o wneud penderfyniadau.


	Busnes cymunedol - Y term a fabwysiadwyd yn 1982 yn lle 'menter gymunedol' pan fabwysiadodd y llywodraeth Geidwadol y term hwnnw ar gyfer y cynllun creu swyddi a olynodd y Rhaglen Cyflogaeth Dros Dro Arbennig (STEP). Erbyn hyn, ystyrir yn gyffredinol bod busnes cymunedol yn golygu mudiad masnachol yn y gymuned sydd â gwreiddiau cryf mewn ardal benodol.


	Cydweithfa gymunedol - Menter gymunedol neu fusnes cymunedol â gwreiddiau lleol cryf sydd wedi mabwysiadu ffurf gyfreithiol cydweithfa yn hytrach na chwmni.


	Datblygiad cymunedol – 
DIFFINIAD 1: Y broses hirdymor lle mae pobl sydd wedi’u hymyleiddio neu'n byw mewn tlodi yn gweithio gyda'i gilydd i nodi eu hanghenion, i greu newid, i gael mwy o ddylanwad ar y penderfyniadau sy'n effeithio ar eu bywydau a gweithio i wella ansawdd eu bywydau, y cymunedau maen nhw’n byw ynddynt, a'r gymdeithas maen nhw’n rhan ohoni. 
DIFFINIAD 2: Proses sy'n pwysleisio datblygiad ymwybyddiaeth bersonol, gweithredu ar y cyd, cyfranogiad eang ac arweinyddiaeth leol (gweler Grŵp Cymunedol). Y Deyrnas Unedig: y broses o weithio gyda grwpiau o bobl a chymunedau i ddiffinio anghenion, i gytuno ar strategaethau a chynlluniau ar gyfer mynd i'r afael â nhw, ac i weithredu i gyflawni'r cynlluniau hynny gan ddefnyddio mudiadau lleol a reolir gan y gymuned ac sy'n atebol iddi. Yr Unol Daleithiau: mwy i'w wneud â chymhwyso mantais economaidd i ddatblygiad cymunedau tlawd ac felly canolbwyntio ar ddatblygiad a arweinir gan fusnes, ac adfywio eiddo mewn cymdogaeth yn gorfforol. 


	Menter Gymunedol (hefyd Ymddiriedolaeth Gymunedol) – Menter gymdeithasol sy'n gysylltiedig ag ardal y mae'n tynnu ei haelodau ohoni ac y mae'n ceisio bod o fudd iddi.


	Grŵp Cymunedol (hefyd Prosiect Cymunedol): Prosiect neu grŵp neu fudiad tebyg i grŵp gwirfoddol ond sy'n ymwneud yn bennaf â newid amodau cymdeithasol, economaidd neu ddiwylliannol cymuned benodol neu'n ymwneud â datblygu cymunedol. (gweler Grŵp Gwirfoddol)


	Cymuned - Yn aml, diffinnir cymuned yn eang i gyfeirio nid yn unig at grŵp o bobl mewn ardal ddaearyddol benodol, ond hefyd at grŵp sydd â diddordeb cyffredin.


	Cynllun Wrth Gefn – wrth reoli risg - cyfres o weithgareddau rydych chi'n eu cynllunio ymlaen llaw y gallwch eu rhoi ar waith i leihau neu ddileu Effaith Risg AR ÔL iddi ddigwydd.  Cyfeirir ato weithiau fel Cynllun Syrthio’n Ôl. Gellir rheoli cynlluniau wrth gefn a gwrth-fesurau gan ddefnyddio'r term Camau Rheoli. 


	Gwelliant parhaus: Mae hyn yn ymwneud â chanfod a gweithredu ffyrdd o fod yn well am wneud yr hyn rydych chi'n ei wneud yn barhaus.  Mae'n ymwneud ag ymdrechu am y gorau bob amser. 


	Cydweithfa - Mudiad, sy'n eiddo i'w aelodau ac sy'n cael ei reoli ganddynt, sydd wedi'i gorffori o dan y Deddfau Cymdeithasau Diwydiannol a Darbodus ac a reoleiddir gan Gofrestr Cymdeithasau Cyfeillgar, sydd bellach yn rhan o'r Awdurdod Gwasanaethau Ariannol. Gelwir nhw hefyd yn gymdeithasau cydfuddiannol, cymdeithasau cyfeillgar, cymdeithasau diwydiannol a darbodus.


	Cyd-gynhyrchu – dull sy'n seiliedig ar asedau o ddarparu wasanaethau yw cyd-gynhyrchu sy'n galluogi pobl sy'n darparu gwasanaethau a phobl sy'n eu derbyn i rannu pŵer a chyfrifoldeb, ac i weithio gyda'i gilydd mewn perthynas gyfartal a dwyochrog. Mae'n creu cyfleoedd i bobl gael mynediad at gymorth pan fydd ei angen arnynt, a chyfrannu at newid cymdeithasol.


	Cyllid Craidd – Y costau cyffredinol heblaw prosiectau sy'n gysylltiedig â rhedeg mudiad. Byddai costau craidd nodweddiadol yn cynnwys gweinyddiaeth, cefnogaeth reoli a chostau gorbenion cyffredinol (gwres, goleuo, ac ati). Fel arfer mae'n anoddach codi arian ar gyfer costau craidd.


	Cyfrifoldeb Cymdeithasol Corfforaethol - Cysyniad lle mae cwmnïau'n penderfynu o'u gwirfodd i gyfrannu at gymdeithas well ac amgylchedd glanach. Mae ganddo ddimensiwn hawliau dynol cryf, yn enwedig o ran gweithrediadau rhyngwladol a chadwyni cyflenwi byd-eang.


	Costau – Costau uniongyrchol – gellir eu priodoli’n uniongyrchol i redeg prosiect, gwasanaeth, gweithgaredd neu elfen benodol o waith. Mae costau anuniongyrchol yn gostau sy'n ymwneud â'r mudiad cyfan gan eu bod yn ymdrin â phob prosiect, ac nad ydynt yn ymwneud yn benodol ag un prosiect fel arfer.  Gall y rhain hefyd gael eu galw'n gostau gorbenion, costau craidd neu gostau cynnal.


	Costau – Amrywiol a sefydlog – Costau amrywiol - mae’r rhain yn amrywio mewn cyfrannedd â lefel y gweithgaredd (megis defnyddio ffôn, teithio staff a hyfforddiant).  Maen nhw hefyd yn dibynnu ar nifer y staff a gyflogir gan fudiad. Gorbenion y mudiad yw costau sefydlog fel rheol, y mae'n rhaid eu talu waeth beth yw lefel y gweithgaredd.  Gall costau sefydlog hefyd gael eu galw'n gostau gorbenion, costau craidd neu gostau cynnal.  


	Ffactor Llwyddiant Critigol – elfen y mae'n rhaid iddi fod ar waith ar gyfer Prosiect neu Raglen i gyflawni ei buddion neu ei chanlyniadau; gan amlaf, y Ffactor Llwyddiant Critigol yw'r gwahaniaeth rhwng dim ond cyflwyno rhywbeth a gwneud gwahaniaeth go iawn. Bydd dadansoddiad o ffactorau llwyddiant critigol yn cynnig gweithgareddau y dylid eu cynnal i sicrhau bod yr amodau ar waith ar gyfer llwyddo.


	Hawliau economaidd, cymdeithasol a diwylliannol - Mae hyn yn cyfeirio at hawliau pawb i fyw bywyd cyflawn fel bod dynol sy'n diwallu eu hanghenion corfforol, emosiynol, deallusol a chymdeithasol. 


	Cyfle Cyfartal – Yr arfer o ddileu gwahaniaethu annheg yn erbyn unrhyw ran o'r gymuned; sicrhau bod pob agwedd ar waith mudiad yn hygyrch i bawb.


	Gwerthuso - sef edrych naill ai ar broses y prosiect (sut mae'n gweithio) neu raglen y prosiect (yr hyn mae'n ei gyflawni) i weld a yw'n cyflawni ei nodau a'i amcanion gwreiddiol. Gweler Monitro a Gwerthuso.


	Yr amgylchedd allanol - dyma'r materion gwleidyddol, economaidd, cymdeithasol, technolegol, cyfreithiol ac amgylcheddol sy'n dylanwadu ar waith eich mudiad neu brosiect.

	Sefydliadau (Foundations) - Ewrop: Cyrff nid er elw â chyfansoddiad ar wahân gyda'u ffynonellau incwm sefydledig a dibynadwy eu hunain sy’n dod (fel arfer, ond nid bob amser) o waddol neu gyfalaf. Mae gan y cyrff hyn eu byrddau llywodraethu eu hunain. Maen nhw’n dosbarthu eu hadnoddau ariannol at ddibenion addysgol, diwylliannol, crefyddol, cymdeithasol neu fudd cyhoeddus eraill, naill ai drwy gefnogi cymdeithasau, elusennau, sefydliadau addysgol, neu unigolion, neu drwy weithredu eu rhaglenni eu hunain. Yn yr Unol Daleithiau, mae gwahaniaeth clir rhwng elusennau cyhoeddus a sefydliadau preifat. Gall y ddau ddefnyddio'r term "foundation" yn eu teitlau, ond yn dibynnu ar eu dosbarthiadau treth, cânt eu trin yn wahanol iawn o dan y deddfau treth.


	Cymdeithas gyfeillgar - Term arall ar gyfer mudiadau a sefydlwyd o dan y Deddfau Cymdeithasau Diwydiannol a Darbodus ac a elwir fel arall yn gymdeithasau cydweithredol neu gymdeithasau cydfuddiannol, sy'n seiliedig ar aelodaeth sydd â budd cyffredin a lle mae gan bob aelod un bleidlais waeth beth yw maint unrhyw gyfranddaliad a allai fod ganddyn nhw.


	Cylch Cyllido / Rownd Ariannu - Patrwm cronolegol o adolygu cynigion, gwneud penderfyniadau a hysbysu ymgeiswyr. Mae rhai mudiadau rhoddwyr yn rhoi grantiau ar gyfnodau penodol (bob chwarter, bob hanner blwyddyn, bob blwyddyn ac ati) tra bod eraill yn gweithredu o dan gylch parhaus.


	Llywodraethu – Swyddogaeth neu gyfrifoldeb llywodraethu. Dal atebolrwydd cyffredinol am y mudiad. Mae hyn yn cyfeirio at faterion y mae'n rhaid i ymddiriedolwyr ddelio â nhw'n bersonol ac ar y cyd yn hytrach na'r rhai y gellir eu dirprwyo i eraill.  Dyma'r materion sy'n galluogi'r mudiad i gyflawni ei rwymedigaethau cyfreithiol, ariannol a moesegol.


	Bwrdd Llywodraethu - Gweler Bwrdd


	Canllawiau - Datganiad o nodau, blaenoriaethau, meini prawf a gweithdrefnau sefydliad ar gyfer ceisio am grant.


	Cynhwysol - Wedi'i gynllunio i ymgorffori ystod o safbwyntiau neu aelodau cymunedol. Gall fod yn hollol gynrychioliadol neu beidio.


	Effaith – effeithiau eang, tymor hwy gwaith mudiad neu brosiect

	Arweinyddiaeth - Swyddogaeth arwain; unigolyn neu dîm sy'n gyfrifol am arwain mudiad.


	Codi Arian Lleol (hefyd Codi Arian Llawr Gwlad) – Ymdrechion i godi arian gan unigolion neu grwpiau o'r gymuned leol yn gyffredinol. Fel arfer, mae mudiad yn gwneud gwaith codi arian ar lawr gwlad yn ei etholaeth ei hun, gan gynnwys pobl sy'n byw yn yr ardal a wasanaethir neu gleientiaid gwasanaethau'r asiantaeth. Mae gweithgareddau codi arian lleol yn cynnwys hel aelodau, rafflau, gwerthu cacennau, ocsiynau, dawnsfeydd, ac ystod o weithgareddau eraill. Mae gweinyddwyr grantiau yn aml yn teimlo bod llwyddo i godi arian yn lleol yn dangos bod gan fudiad gefnogaeth eang yn y gymuned.


	Llywodraeth leol - Strwythurau gweinyddol lleol a rhanbarthol, gan gynnwys Cynghorau Sir, Cynghorau Dinas (Corfforaethau yn flaenorol), Cynghorau Dosbarth Trefol a Chynghorau Tref. Maen nhw'n gyfrifol am ddarparu gwasanaethau i gymunedau lleol ac maen nhw’n gweithredu o dan oruchwyliaeth Gweinidog yr Amgylchedd a Llywodraeth Leol.


	Mandad - Pethau mae'n ofynnol i fudiad eu gwneud, fel y nodir mewn deddfwriaeth, ei erthyglau corffori, neu ei siarter.


	Cerrig milltir - Digwyddiadau allweddol sy'n nodi cam clir wrth gwblhau rhan fawr o'r prosiect. Weithiau defnyddir y term tirnod yn lle.


	Monitro - y broses o gasglu a chofnodi gwybodaeth yn rheolaidd i gadw cyfrif o'r cynnydd yn erbyn nodau ac amcanion cytunedig prosiect. Caiff cynnydd ei fonitro yn erbyn y dangosyddion a'r targedau perfformiad. 

	Rhwydweithio - Gwaith ar y cyd sy'n dwyn ynghyd gyfranogwyr allweddol; mae’n cyfrannu at nodi a dilysu canlyniadau ac arferion da gyda'r bwriad o ledaenu a phrif ffrydio.


	Mudiadau anllywodraethol (NGO) – Term a ddefnyddir i gynnwys y gwahanol fathau o fudiadau elusennol, cymdeithasol, cymdeithas sifil a mudiadau nid er elw eraill. Defnyddir yng Nghymru yng nghyd-destun mudiadau datblygu sy’n weithredol yn rhyngwladol.


	Mudiad Dielw – Term sy'n disgrifio mudiad nad yw ei incwm yn cael ei ddefnyddio er budd neu elw preifat cyfranddalwyr, cyfarwyddwyr, nac unrhyw unigolion eraill sydd â budd yn y mudiad. Defnyddir incwm mudiad dielw (fel arfer) i gefnogi ei weithrediadau.


	Sector Di-elw - Casgliad o grwpiau gweithgarwch gwirfoddol o dan benawdau penodol (diwylliant a chwaraeon; addysg a'r byd academaidd; iechyd; gwasanaethau cymdeithasol; yr amgylchedd; datblygu a thai; dinesig ac eiriolaeth; sefydliadau; gweithgareddau rhyngwladol; crefydd; cymdeithasau eraill a chyrff proffesiynol).


	Sector Di-elw - Casgliad o grwpiau gweithgarwch gwirfoddol o dan benawdau penodol (diwylliant a chwaraeon; addysg a'r byd academaidd; iechyd; gwasanaethau cymdeithasol; yr amgylchedd; datblygu a thai; dinesig ac eiriolaeth; sefydliadau; gweithgareddau rhyngwladol; crefydd; cymdeithasau eraill a chyrff proffesiynol).


	Amcanion - y camau ymarferol y bydd y mudiad yn eu cymryd i gyflawni ei nodau. Er mwyn bod yn effeithiol, dylid ysgrifennu amcanion fel eu bod yn rhai CAMPUS (Cyraeddadwy, Amserol, Mesuradwy, Penodol, Uchelgeisiol a Synhwyrol).  

	Canlyniadau - Y buddion a'r gwahaniaeth cyffredinol y mae'r prosiect yn ei wneud; beth ddigwyddodd o ganlyniad i brosiect neu ymgymeriad (e.e. newidiadau mewn agwedd).


	Allbynnau - Mesurau o waith mudiad neu brosiect (e.e. cynnyrch neu ddigwyddiad corfforol; darn o gelf); yr hyn y mae'r prosiect yn ei gynhyrchu a'i gyflawni. Canlyniad 'caled' rhaglen y gellir ei mesur yn rhwydd, fel arfer yn feintiol, yn ffisegol neu'n fesuradwy (oriau hyfforddi, swyddi, cyfranogwyr, digwyddiadau ac ati)


	Partneriaeth - Dull gweithio lle mae mudiadau neu unigolion yn cytuno i weithio gyda'i gilydd i ddilyn nodau cyffredin. Gellir ei chyfansoddi'n ffurfiol. Lle mae'r tri sector – cyhoeddus, preifat a chymunedol – yn cael eu dwyn ynghyd i weithredu rhaglen.


	Dangosydd perfformiad - Dull i fesur i ba raddau y cyflawnir amcanion allweddol – arwyddion llwyddiant.


	Mesur perfformiad - Cyflwyno mesurau neu ddangosyddion ar gyfer mesur yr allbynnau a'r canlyniadau.


	Polisi - Datganiad cytunedig ymddiriedolwyr o ran materion ymarfer (e.e. polisi buddsoddi, polisi rhoi grantiau).


	Proses - Sut mae mewnbynnau'n cael eu defnyddio i sicrhau canlyniadau drwy eu trosi'n allbynnau.


	Cynnig - Cais ysgrifenedig am grant neu gyfraniad. Mae cynigion fel arfer yn amlinellu pam mae angen y grant, y pwrpas y bydd yn ei wasanaethu, y cynllun ar gyfer diwallu'r angen, faint o arian sydd ei angen, a gwybodaeth gefndir am yr ymgeisydd.


	Ansawdd - i ba raddau mae gwasanaeth neu gynnyrch yn bodloni disgwyliadau'r rhanddeiliaid.  Mae ansawdd yn ymwneud â rhagoriaeth wrth ddarparu gwasanaethau ac yn y modd y mae'r mudiad yn cael ei redeg.  


	Defnyddiwr Gwasanaeth – rhywun sy'n defnyddio'r gwasanaethau a gynigir gan fudiad.


	Newid Cymdeithasol - Newid sylweddol mewn strwythurau, systemau, polisïau, adnoddau ac agweddau sy'n gwella ansawdd bywyd pobl ddifreintiedig.


	Cydlyniant cymdeithasol - dwyn polisïau economaidd, cymdeithasol, iechyd ac addysgol ynghyd mewn ffordd integredig i hwyluso cyfranogiad dinasyddion mewn bywyd cymdeithasol.


	Menter Gymdeithasol – Y term cyffredinol ar gyfer pob menter fasnachu sydd â phwrpas cymdeithasol, nad yw’n dosbarthu elw, ac mae ganddi strwythur perchnogaeth democrataidd, atebol a pherchnogaeth gyffredin.


	Entrepreneur Cymdeithasol - Unigolyn sy'n sefydlu ac yn rhedeg menter sydd ag amcanion cymdeithasol. Byddai rhai mentrau o'r fath yn bodloni nodweddion diffiniol menter gymdeithasol.


	Entrepreneuriaeth Gymdeithasol - Unrhyw weithgarwch sy'n defnyddio sgiliau a thechnegau entrepreneuraidd at bwrpas cymdeithasol.


	Dangosyddion Cymdeithasol - Data neu ystadegau sy'n tynnu sylw at dueddiadau sy'n ymwneud â materion cymdeithasol sylweddol. Byddai'r gyfradd gadael ysgolion uwchradd yn gynnar yn enghraifft o ddangosydd cymdeithasol.


	Rhanddeiliad - Unrhyw unigolyn, grŵp, neu fudiad a all hawlio peth o sylw, adnoddau neu allbwn mudiad, neu mae’r allbwn hwnnw’n effeithio arnyn nhw.


	Ymgysylltu â rhanddeiliaid - Y broses o gynnal deialog gyda rhanddeiliaid ac ymgynghori â nhw fel rhan o'r broses gyfrifo gymdeithasol.


	Rhanddeiliaid - Set o unigolion, grwpiau neu fudiadau sy'n effeithio ar fudiad, neu'n cael ei heffeithio ganddo. Gall rhanddeiliaid fod yn fewnol (e.e. staff) neu'n allanol (e.e. cyllidwyr, y gymuned leol). Mae rhai mudiadau'n trin yr amgylchedd ffisegol fel rhanddeiliad.


	Cynllun strategol - yn ymwneud â dyfodol cyffredinol y mudiad gyda nodau a strategaethau eang dros 3-5 mlynedd, wedi'i danategu gan y genhadaeth a'r gwerthoedd.


	Cynaliadwyedd - (a) sicrhau y gall menter gynhyrchu digon o refeniw i fod yn hyfyw yn ariannol; a (b) mabwysiadu polisïau ac arferion amgylcheddol sy'n lleihau effaith y fenter ar yr amgylchedd a dyfodol y blaned.


	Buddion Cynaliadwy - tystiolaeth bod traweffaith ac effeithiau tymor hwy'r prosiect wedi cael eu hystyried. Ar ôl i brosiect cynaliadwy ddod i ben, dylai pethau eraill (gwasanaethau, gweithgareddau, perthnasoedd) allu parhau.


	Datblygiad economaidd a chymdeithasol cynaliadwy - y math o dwf dynol hirdymor, eang sy'n annog datblygiad parhaus o sgiliau, galluoedd a thalentau i'r graddau eithaf posib fel ffordd o herio tlodi ac allgáu cymdeithasol.


	Targedau - yn cyflwyno canlyniadau neu allbynnau y dylai'r prosiect geisio eu cyflawni.


	Trydydd Sector - Enw modern ar gyfer y sector gwirfoddol. Fe'i defnyddir fel arfer i gyfeirio at bob mudiad nad yw'n rhan o'r sectorau busnes na llywodraeth. Gallai gynnwys undebau, eglwysi, clybiau, cymdeithasau, elusennau codi arian, grwpiau hunangymorth, ymddiriedolaethau rhoi grantiau, mudiadau cymunedol, grwpiau pwyso, ac ati. Fe'i defnyddir yn aml i ddynodi mudiadau nad ydynt yn rhan o'r sectorau preifat na'r sector cyhoeddus.


	O'r brig i lawr - Lle mae menter datblygu lleol yn cael ei chychwyn a'i darparu gan asiantaethau o'r tu allan i'r ardal heb fawr o fewnbwn gan y gymuned leol.


	Tryloywder - Pan fo mudiad, er budd bod yn atebol, yn datgelu canfyddiadau ei gyfrifon cymdeithasol yn agored fel bod gan randdeiliaid ddealltwriaeth dda o sut mae'r mudiad yn perfformio ac yn ymddwyn, a pham ei fod yn gwneud yr hyn mae'n ei wneud.


	Ymddiriedolwr - unigolyn sy'n gyfrifol yn gyfreithiol am  ymddiriedolaeth a'i chronfeydd. Yr unigolyn neu'r sefydliad sy'n gyfrifol am weinyddu ymddiriedolaeth.


	Gwerthoedd - dyma'r datganiadau sy'n esbonio'r ymddygiadau a'r ethos sy'n bwysig i fudiad e.e. cydraddoldeb, partneriaeth, canolbwyntio ar ddefnyddwyr gwasanaeth. 


	Gweledigaeth - datganiad sy'n disgrifio sut mae'r mudiad yn dymuno bod yn y dyfodol a sut le fydd y byd o ganlyniad i'r Prosiect neu'r Rhaglen. 


	Gwirfoddol - Ymgymryd â gwaith heb dâl.


	Menter wirfoddol - Menter gymdeithasol neu gymunedol lle mae'r gweithwyr i gyd yn wirfoddolwyr.


	Grŵp Gwirfoddol (hefyd Mudiad Gwirfoddol) – Grŵp neu fudiad elusennol nid er elw annibynnol sy'n ymwneud â gweithgareddau o natur gyhoeddus (e.e. darparu gwasanaeth, eiriolaeth, hunangymorth neu gymorth ar y cyd; gweithredu polisi; adnoddau a chydlynu) sy'n delio ag ystod o grwpiau, pobl neu gymunedau o leoliad daearyddol penodol neu sydd â diddordeb cyffredin. Mudiad, elusennol fel arfer, a sefydlwyd i gyflawni pwrpas cymdeithasol ac sy'n dibynnu ar grantiau a rhoddion a mathau eraill o godi arian ar gyfer ei refeniw.


	Gwirfoddoli - unigolyn sy’n ymgymryd â gwaith heb dâl.

